
KIRISH 

Globallashuv natijasida jahon mamlakatlarida kechayotgan iqtisodiy 

integratsiya jarayonlari soliq tizimiga sezilarli taʻsir oʻtkazmoqda. Dunyodagi 

koʻpgina yirik inqirozlar davlatlarning notoʻgʻri makroiqtisodiy siyosatlari 

yoki iqtisodiyotni yetarli darajada nazorat qilmasliklari oqibatida sodir 

boʻlgan. Shu sababli makroiqtisodiy barqarorlikni ta’minlash, tez 

o‘zgaruvchan davrda fiskal siyosatni to‘g‘ri yo‘lga qo‘yish davlatning rivoji 

uchun muhimdir. Chunki davlat iqtisodiyotni tartibga solishda fiskal va 

monetar siyosatdan foydalanadi. Shu jihatdan, soliq siyosatining tarixiy 

asoslari, tarixiy manbalarda aks etishi, fiskal siyosat hujjatshunosligi va uning 

oʻziga xos jihatlari aniqlash, fiskal tizimga oid manbalarni ilmiy tadqiq qilish 

orqali ehtimoliy muammolarni oldini olish imkoniyati shakllanadi. 

Bugungi kunda dunyoning rivojlangan mamlakatlari yetakchi ilmiy 

tadqiqot muassasalarida1 Markaziy Osiyo o‘rta asr davlatlari, ularning 

iqtisodiy tarixi, fiskal va manetar siyosati, ularning manbalarda qayd 

qilinishiga qiziqish ortib bormoqda. Jumladan, Avstriya Fanlar Akademiyasi 

Eronshunoslik instituti tomonidan qozilik va arzdosht hujjatlari, soliq va 

yig‘imlarda yasovulboshi ishtiroki, shuningdek, Rossiya imperiyasi 

bosqinidan keyingi davrlarda shariat tartiblarining o‘zgarishi masalalari 

tadqiq etilmoqda. Bu boradagi tadqiqotlarni rivojlantirish, manbalar bilan 

ishlash orqali hududga oid maʼlumotlarni yanada boyitish va aniqlashtirish 

dolzarb ahamiyat kasb etmoqda. 

Yangi Oʻzbekiston sharoitida mamlakatning butun soliq tizimini keng 

koʻlamli isloh qilish boʻyicha kompleks chora-tadbirlar amalga 

oshirilayotgan bir davrda, davlat soliq siyosati samaradorligini oshirish, bu 

boradagi soliq qonunchiligini soddalashtirish, soliq barqarorligini taʼminlash 

masalasi jamiyatdagi muhim vazifaga aylanmoqda.2 Ushbu vazifani samarali 

amalga oshirish, bu jarayonda nafaqat jahon tajribasi, balki mintaqa soliq 

tizimining tarixiy ildizlariga tayanish, tarixiy tajribani tadqiq etish va uning 

samarali jihatlarini sohaga tatbiq etish ustuvor ahamiyat kasb etmoqda. 

Chunki soliq siyosati davlatning barqarorligi va uzluksiz rivojlanib borish 
 

1 Research Institute for inner Asian Studies Bloomington, Indiana University, United States; Cambridge University, 

Oxford University, United Kingdom; Высшая школа экономики, Moskva, Rossiya; Institute of Iranian Studies, 

Austrian Academy of Science; Kyoto University of Foreign Studies, Japan, Area Studies Tsukuba, Japan. 
2 2020-yilda qabul qilingan Oʻzbekiston Respublikasi Soliq Kodeksi yangi tahririda soliq turlari soni 13 tadan 9 taga 

qisqartirildi. 

https://en.wikipedia.org/wiki/Kyoto_University_of_Foreign_Studies

asosi hisoblanadi. Shu jihatdan olib qaraganda, dunyodagi tez o‘zgaruvchan, 

murakkab vaziyatda soliq tushumlari barqarorligini ta’minlash3, “Soliqchi – 

ko‘makchi” tamoyili asosida ishlash tartibiga o‘tish4, soliq solish tizimini va 

bojxona tartib-taomillarini soddalashtirish, soliq yukini kamaytirish5 kabi 

dolzarb vazifalar mavjudligi, ushbu sohadagi ilmiy tadqiqotlarning 

muhimligini asoslaydi. 

  

 
3 2022 yil 16 mart kuni Prezident Shavkat Mirziyoyevning Davlat soliq qo‘mitasiga tashrif buyurib, soliq 

ma’murchiligini isloh qilish va sohaga axborot texnologiyalarini keng joriy etish masalalari yuzasidan o‘tkazilgan 

yig‘ilishda so'zlagan nutqi. https://review.uz/uz/post/xalqimiz-qachon-rozi-boladi-soliq-kam-bolib-daromadi-oshsa-

shavkat-mirziyoyev  
4 2022 yil 16 mart kuni Prezident Shavkat Mirziyoyevning Davlat soliq qo‘mitasiga tashrif buyurib, soliq 

ma’murchiligini isloh qilish va sohaga axborot texnologiyalarini keng joriy etish masalalari yuzasidan o‘tkazilgan 

yig‘ilishda so'zlagan nutqi. https://president.uz/oz/lists/view/5060 
5 O‘zbekiston Respublikasi Prezidentining tadbirkorlar bilan 2023-yildagi ochiq muloqotida belgilangan vazifalarni 

amalga oshirish chora-tadbirlari to‘g‘risidagi Qarori. https://www.lex.uz/uz/docs/-6591947 

https://review.uz/uz/post/xalqimiz-qachon-rozi-boladi-soliq-kam-bolib-daromadi-oshsa-shavkat-mirziyoyev
https://review.uz/uz/post/xalqimiz-qachon-rozi-boladi-soliq-kam-bolib-daromadi-oshsa-shavkat-mirziyoyev
https://president.uz/oz/lists/view/5060
https://www.lex.uz/uz/docs/-6591947

